ՀԻՄՆԱՎՈՐՈՒՄ

Հա​յաս​տանի Հանրապետության կառա​վա​րու​թյան 2020 թվականի դեկտեմբերի 30-ի N 2215-Ն որոշման մեջ փոփոխություն ու լրացում կա​տա​րելու և գնման գործընթաց կազմակերպելու մասին» ՀՀ կառավարության որոշման նախագծի
1. Անհրաժեշտությունը. Մեղրու տարածաշրջանի համար մատուցված 4550 կգ. հացամթերքի թխման ծառայության գծով պայմանագրային պարտավորությունների ստանձնումը և դրանց կատարումը:
  2. Ընթացիկ իրավիճակը և խնդիրները. Մեղրու զորամասում հացաթխման ծառայությունների ապահովման նպատակով իրականացվել  է գնման գործընթաց և 13.04.2020թ. կնքվել է ԳՀԱԾՁԲ-20-7/11-1 ծածկագրով պայմանագիրը, համաձայն որի կազմակերպության կողմից պետք է մատուցվի 45 500 կգ հացաթխման ծառայություն, որը կբավարարեր սննդի մատուցման ծառայություններն մասնավոր գործընկերոջը պատվիրակելու ծրագրի շրջանակներում մասնավոր գործընկերոջ կողմից տվյալ զորամասում ծառայություներ մատուցելու համար: Սակայն մասնավոր գործընկերոջը պատվիրակելու ծրագրի շրջանակներում կնքված պայմանագրի ժամկետների փոփոխությամբ պայմանավորված անհրաժեշտություն է առաջացել նշված պայմանագրի շրջանակներում կատարել փոփոխություն և մատուցվող ծառայությունների ծավալը, գնումների մասին ՀՀ օրենսդրության համաձայն մինչև 10 տոկոս ավելացնել: Հաշվի առնելով գնման պահանջը, գնումների պլանում կատարվել են համապատասխան փոփոխություններ, սակայն ըստ գնումների մասին ՀՀ օրենսդրությամբ սահմանված` գնման պայմանագրերում համապատասխան փոփոխություններ և լրացումներ իրականացնելու համար սահմանված ժամկետում հնարավոր չի եղել իրականացնել պայմանագրի փոփոխությունը: ՀՀ զինված ուժերի պարենային` հացի ապահովման գործընթացն անխափան իրականացնելու նպատակով, անհրաժեշտություն է առաջացել ծառայություններն ձեռք բերել մեկ անձից` չկիրառելով էլեկտրոնային ձևով հրավերի հրապարակման և թղթային ձևով 3 անձին ծանուցելու պայմանը:
3. Տվյալ բնագավառում իրականացվող քաղաքականությունը. ՀՀ զինված ուժերի անխափան պարենային ապահովումը:
         4. Կարգավորման նպատակը և բնույթը. ՀՀ օրենսդրությամբ սահմանված կարգով պարտավորությունների ստանձնում և դրանց կատարումը:

5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից: Հասարակությունը սույն որոշ​ման նախագծմանը չի մասնակցել:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 
Նախագծի ընդունումը ՀՀ 2021 թվականի պետական բյուջեի տարեկան եկա​մուտների և ծախ​սերի փոփոխությունների չի հանգեցնում:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
